
1. Իրավական ակտի անհրաժեշտությունը
   Հարցի կարգավորմանն ուղղված քայլերը պայմանավորված են ՀՀ կառավարության որոշման սույն նախագծում ներառված մարմինների գծով՝ այդ մարմինների կարիքների համար ՀՀ 2022 թվականի պետական բյուջեով նախատեսված հատկացումների հաշվին բանկային վճարային քարտերով շրջանառվող միջոցների և կանխիկ ձևով կատարվող ծախսերի տարեկան չափաքանակները սահմանելու անհրաժեշտությամբ՝ ի կատարումն ՀՀ վարչապետի 2022 թվականի փետրվարի 9-ի թիվ 02/16.5/3974-2022 և փետրվարի 25-ի թիվ 02/16.4/5682-2022 հանձնարարականների և համաձայն ՀՀ կառավարության 15.06.2018թ «Բյուջեների կատարման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 706-Ն որոշմամբ սահմանված կարգի՝ ՀՀ կառավարության 2021 թվականի դեկտեմբերի 23-ի «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» N 2121-Ն որոշման  19‑րդ կետի պահանջի կատարման շրջանակում։ Նախագծում ներառված ցուցանիշների մշակման համար հիմք են հանդիսացել ՀՀ Ազգային ժողովի, ՀՀ  վարչապետի աշխատակազմի, ՀՀ նախագահի աշխատակազմի,	ՀՀ սահմանադրական դատարանի, Մարդու իրավունքների պաշտպանի աշխատակազմի, ՀՀ դատական դեպարտամենտի, ՀՀ կենտրոնական ընտրական հանձնաժողովի, Հեռուստատեսության և ռադիոյի հանձնաժողովի, Կոռուպցիայի կանխարգելման հանձնաժողովի, ՀՀ առողջապահության նախարարության, ՀՀ արդարադատության նախարարության, ՀՀ արտաքին գործերի նախարարության, ՀՀ շրջակա միջավայրի նախարարության, ՀՀ կրթության, գիտության, մշակույթի և սպորտի նախարարության, ՀՀ բարձր տեխնոլոգիական արդյունաբերության նախարարության, ՀՀ ֆինանսների նախարարության, ՀՀ արտակարգ իրավիճակների նախարարության, ՀՀ արտաքին գործերի նախարարության պետական արարողակարգի ծառայության, ՀՀ պետական եկամուտների կոմիտեի, ՀՀ քաղաքաշինության կոմիտեի, ՀՀ կադաստրի կոմիտեի համապատասխան գրություններով` ՀՀ ֆինանսների նախարարությանը ներկայացված առաջարկները։ 
2. Ընթացիկ իրավիճակը և խնդիրները
   Ներկայացվող նախագծով 2022 թվականի համար առաջարկվող՝ բանկային վճարային քարտերով շրջանառվող միջոցների և կանխիկ ձևով կատարվող ծախսերի տարեկան չափաքանակները նպատակ են հետապնդում կարգավորել նախագծում ընդգրկված մարմինների բյուջեների կատարման գործընթացը: 
      Ֆինանսավորվող ծրագրերի, միջոցառումների և դրանք իրականացնող մարմինների 2022 թվականի համար առաջարկվող բանկային վճարային քարտերով շրջանառվող միջոցների տարեկան չափաքանակների և կանխիկ ձևով կատարվող ծախսերի տարեկան չափաքանակների ընդհանուր գումարը 2021 թվականի հետ համեմատությամբ աճել է 306․23 մլն դրամով (ՀՀ վարչապետի 25.02.2022թ թիվ 02/16.4/5682-2022 հանձնարարականով տրված դիտարկման արդյունքում՝ լրամշակումից հետո՝ 321․13 մլն դրամ այն նվազել է 14․9 մլն դրամով), կամ 1513.92 մլն դրամ՝ 2021 թվականի 1207.69 մլն դրամի դիմաց: Չափաքանակների համադրելի տեսակարար կշիռը՝ նույն միջոցառումների տարեկան ընդհանուր նախատեսված հատկացումներում 2021 թվականի համեմատությամբ աճել է 4.2 տոկոսային կետով (լրամշակումից հետո՝ 4.4 տոկոսային կետը նվազել է 0․2-ով): 
       Վերը նշված 14․9 մլն դրամը նվազեցումը առաջարկվել է հետևյալ մարմինների կողմից՝
   - ՀՀ նախագահի աշխատակազմ՝ 1․0 մլն դրամ,
   - ՀՀ կենտրոնական ընտրական հանձնաժողով՝ 4․0 մլն դրամ,
   - Մրցակցության պաշտպանության հանձնաժողով՝ 2․0 մլն դրամ,
   - Հեռուստատեսության և ռադիոյի հանձնաժողով՝ 2․8 մլն դրամ,
   -  ՀՀ շրջակա միջավայրի նախարարություն՝ 0․1 մլն դրամ,
      - ինչպես նաև «Արտասահմանյան պատվիրակությունների ընդունելությունների և պաշտոնական գործուղումների կազմակերպում» ծրագիր՝ 5․0 մլն դրամ, այդ թվում՝
	- ՀՀ առողջապահության նախարարություն՝ 1․0 մլն դրամ,
- ՀՀ էկոնոմիկայի նախարարություն՝ 2․0 մլն դրամ,
- ՀՀ շրջակա միջավայրի նախարարություն՝ 0․5 մլն դրամ
 -ՀՀ կադաստրի կոմիտե՝ 1․0 մլն դրամ,
- ՀՀ քաղաքաշինության կոմիտե՝ 0․5 մլն դրամ։
         Արդյունքում ստացվել է հետևյալ պատկերը՝ 
    1․ Բանկային վճարային քարտերով շրջանառվող միջոցների տարեկան չափաքանակների մասով՝ 
· ՀՀ Ազգային ժողովի աշխատակազմի կողմից առաջարկվել է տարեկան չափաքանակ սահմանել ընդամենը 410.0 մլն դրամի չափով՝ «ՀՀ Ազգային ժողովի գործունեության ապահովում՝ օրենսդրական՝ վերլուծական և ներկայացուցչական ծառայություններ» միջոցառմամբ, 2021 թվականի հետ համեմատությամբ 2022 թվականի համար ներկայացված ընդհանուր չափաքանակը չի փոխվել, իսկ դրա համադրելի տեսակարար կշիռը աճել է 2.7 տոկոսային կետով։ Ընդ որում, նշված միջոցառման «Արտասահմանյան պաշտոնական գործուղումների գծով ծախսեր» (186,0 մլն դրամ), «Ներկայացուցչական ծախս» (60,0 մլն դրամ) և «Այլ ծախսեր» (50,0 մլն դրամ) հոդվածներով 2021 թվականի հետ համեմատությամբ 2022 թվականի համար առաջարկվող չափաքանակները չեն փոխվել։ Դիտարկման արդյունքում չափաքանակները չեն փոխվել:
· ՀՀ նախագահի աշխատակազմի կողմից առաջարկվել է տարեկան չափաքանակ սահմանել ընդամենը 129,6 մլն դրամի չափով՝ «ՀՀ նախագահի գործունեության և ներկայացուցչականության ապահովում» 2021 թվականի հետ համեմատությամբ 2022 թվականի համար ներկայացված ընդհանուր չափաքանակը նվազել է 1․0 մլն դրամով, իսկ դրա համադրելի տեսակարար կշիռը աճել է 0.2 տոկոսային կետով։ Ընդ որում նշված միջոցառման «Արտասահմանյան պաշտոնական գործուղումների գծով ծախսեր» (50,0 մլն դրամ), և «Այլ ծախսեր» (75,0 մլն դրամ) հոդվածներով 2021 թվականի հետ համեմատությամբ 2022 թվականի համար առաջարկվող չափաքանակները չեն փոխվել։ Դիտարկման արդյունքում չափաքանակները նվազել են:
· ՀՀ վարչապետի աշխատակազմի կողմից առաջարկվել է տարեկան չափաքանակ սահմանել ընդամենը 689,17 մլն դրամի չափով՝ որից 
    - «ՀՀ Վարչապետի լիազորությունների իրականացման ապահովում» ծրագրի «Ծառայությունների, ծրագրերի համակարգում» միջոցառմամբ 2021 թվականի հետ համեմատությամբ 2022 թվականի համար ներկայացված չափաքանակների ընդամենը ծավալը՝ 291,5 մլն դրամ (այդ թվում՝ 150,0 մլն դրամը՝ «Այլ ծախսեր», 80,0 մլն դրամը՝ «Ներկայացուցչական ծախսեր» հոդվածներով) աճել է 14,75 մլն դրամով, սակայն համադրելի միջոցառումներով տեսակարար կշիռը նվազել է 2,4 տոկոսային կետով։ Իսկ «ՀՀ վարչապետի աշխատակազմի տեխնիկական հագեցվածության բարելավում»  միջոցառմամբ առաջարկվող 8,0 մլն դրամ չափաքանակը նախորդ տարվա համեմատությամբ նվազել է  8,5 մլն դրամով, 
  - 2022 թվականին առաջարկվող՝ «ՏՀՏ ենթակառուցվածքների ապահովում և սպասարկում» միջոցառմամբ չափաքանակը՝ 5,0 մլն դրամ, 2021 թվականի (նույն նպատակի համար նախատեսված՝ «Տվյալների փոխանակման միջգերատեսչական կապի ապահովում» միջոցառում) հետ համեմատությամբ մնացել է անփոփոխ, ընդ որում՝ համադրելի տեսակարար կշիռը աճել է 1,9 տոկոսային կետով՝ ՀՀ 2022 թվականի պետական բյուջեով նույն հոդվածով պակաս հատկացման հետ կապված:
    - «Արտասահմանյան պատվիրակությունների ընդունելությունների և պաշտոնական գործուղումների կազմակերպում» ծրագրով և «Պետական կառավարման գործընթացներին քաղաքացիական հասարակության մասնակցության ապահովում» միջոցառմամբ առաջարկվող համապատասխանաբար 60,0 մլն դրամ և 0,3 մլն դրամ չափաքանակները մնացել են անփոփոխ,
    - Տեսչական վերահսկողության ծրագրով առաջարկվող 2,4 մլն դրամ չափաքանակը նախորդ տարվա  համեմատությամբ աճել է  0,19 մլն դրամով,
   - «Միջազգային արբիտրաժային տրիբունալի կամ օտարերկրյա ներպետական դատարանի ծախսերի վճարում» նախատեսված միջոցառմամբ առաջարկվող 167,66 մլն դրամ չափաքանակը նախորդ տարվա  համեմատությամբ նվազել է  152,7 մլն դրամով,
   -  ««Ի գործ» սփյուռքահայ մասնագետների ներգրավում ՀՀ պետական կառավարման համակարգում»  միջոցառմամբ առաջարկվող 1,3 մլն դրամ չափաքանակը նախորդ տարվա  համեմատությամբ նվազել է  3,9 մլն դրամով,
    -  Միաժամանակ առաջարկվել է «ՀՀ շահերի ներկայացմանն ու պաշտպանությանն ուղղված փաստաբանական, իրավաբանական ծառայություններ» միջոցառմամբ նախատեսված հատկացումների հաշվին ավելացնել նոր տարեկան չափաքանակ՝ 153,0 մլն դրամի չափով, ընդ որում՝ վերջինս կազմում է տարեկան հատկացման 20,9  տոկոսը։
    Արդյունքում, ՀՀ վարչապետի աշխատակազմի մասով՝ 2021 թվականի հետ համեմատությամբ 2022 թվականի համար ներկայացված ընդհանուր տարեկան չափաքանակը աճել է 308,2 մլն դրամով (որից 153,0 մլն դրամը՝ մեկ նոր միջոցառմամբ) կամ համադրելի տեսակարար կշիռը նույն ժամանակահատվածի համեմատությամբ աճել է 10,0 տոկոսային կետով։ Դիտարկման արդյունքում չափաքանակները չեն փոխվել:
· ՀՀ սահմանադրական դատարանի կողմից առաջարկվող «ՀՀ սահմանադրական դատարանի գործունեության և սահմանադրական արդարադատության ապահովում» միջոցառմամբ տարեկան չափաքանակը՝  ընդամենը 2,25 մլն դրամ, 2021 թվականի հետ համեմատությամբ մնացել է անփոփոխ։ Դիտարկման արդյունքում չափաքանակները չեն փոխվել:
· Մարդու իրավունքների պաշտպանի աշխատակազմի կողմից առաջարկվող «Մարդու իրավունքների և հիմնարար ազատությունների պաշտպանության ծառայությունների տրամադրում» միջոցառմամբ տարեկան չափաքանակը՝  ընդամենը 5,0 մլն դրամ (այդ թվում՝ 4,5 մլն դրամը՝ «Արտասահմանյան գործուղումների գծով ծախսեր», 0,5 մլն․ դրամը՝ «Ներկայացուցչական ծախսեր» հոդվածներով), 2021 թվականի հետ համեմատությամբ մնացել է անփոփոխ, ընդ որում համադրելի տեսակարար կշիռը նվազել է 4,0 տոկոսային կետով։ Դիտարկման արդյունքում չափաքանակները չեն փոխվել:
· ՀՀ դատական դեպարտամենտը առաջարկել է սահմանել տարեկան չափաքանակ՝ «Բարձրագույն դատական խորհրդի բնականոն գործունեության ապահովում և Բարձրագույն դատական խորհրդի կողմից դատական իշխանության անկախության երաշխավորմանն ուղղված միջոցառումների իրականացում» միջոցառմամբ՝ 38.5 մլն դրամ, ընդ որում՝ վերջինս կազմում է տարեկան համադրելի հոդվածներով հատկացումների 7,2  տոկոսը։ 2021 թվականի հետ համեմատությամբ 2022 թվականի համար ներկայացված ընդհանուր տարեկան չափաքանակը աճել 30.7 մլն դրամով, սակայն համադրելի հոդվածներով տեսակարար կշիռը նվազել է 13,5 տոկոսային կետով։ Ըստ դատական դեպարտամենտի աշխատակազմի ներկայացված պարզաբանումների՝ ընթացիկ տարվա համար առաջարկվող չափաքանակների համար հիմք են հանդիսացել թվով 56 դատարանների նստավայրերի համար ի հայտ եկող հրատապ բնույթի  խնդիրները և հաշվարկը կատարվել է յուրաքանչյուր միավորի համար՝ շուրջ 150,0 հազ․ դրամ։ Դիտարկման արդյունքում չափաքանակները չեն փոխվել:
·  ՀՀ կենտրոնական ընտրական հանձնաժողովը առաջարկել է սահմանել «Ընտրական գործընթացների համակարգում՝ կանոնակարգում և տեղեկատվության տրամադրում» ծրագրով տարեկան չափաքանակ ընդամենը՝ 26,1 մլն դրամ, 2021 թվականի հետ համեմատությամբ 2022 թվականին այն նվազել է 3,0 մլն դրամով,  իսկ համադրելի տեսակարար կշիռը 1․0 տոկոսային կետով։ Դիտարկման արդյունքում չափաքանակները նվազել են:
· ՀՀ տնտեսական մրցակցության պաշտպանության պետական հանձնաժողովի կողմից 2022 թվականի համար հսկիչ գնումներ իրականացնելու նպատակով առաջարկված 2,0 մլն դրամ տարեկան չափաքանակը չեղարկվել է, նախորդ տարիներից դեռ չծախսված գումարի պատճառով։ Դիտարկման արդյունքում չափաքանակները հանվել են:
·   Հեռուստատեսության և ռադիոյի հանձնաժողովի կողմից առաջարկվել է «Տեսալսողական մեդիայի ոլորտի կանոնակարգման ծառայություններ» միջոցառմամբ ընդամենը՝ 2․8 մլն դրամ տարեկան չափաքանակ այն: Նշված գումարը «Տեսալսողական մեդիայի մասին օրենքի» (ուժի մեջ է մտել 2020 թվականի օգոստոսի 7-ին) 38-րդ հոդվածի համաձայն նախատեսված է օգտագործելու սեփական տնօրինման իրավունքով, ընդ որում՝ 2022 թվականին առաջին անգամ է ՀՀ պետական բյուջեով հատկացում նախատեսվել: Դիտարկման արդյունքում չափաքանակները նվազել են:
·  Կոռուպցիայի կանխարգելման հանձնաժողովի կողմից առաջարկվել է «Կոռուպցիայի կանխարգելում և բարեվարքության համակարգի զարգացում» միջոցառմամբ ընդամենը 0,4 մլն դրամ տարեկան չափաքանակ՝ «Ընդհանուր բնույթի այլ ծառայություններ» հոդվածով:  Դիտարկման արդյունքում չափաքանակները չեն փոխվել:
·  ՀՀ արտաքին գործերի նախարարությունը առաջարկել է ընդամենը 30,0 մլն դրամ տարեկան չափաքանակ սահմանել «Արտասահմանյան գործուղումների գծով ծախսեր» հոդվածով, որից՝ «Կառավարության արտաքին քաղաքականության մշակում և իրագործման ապահովում» միջոցառմամբ՝ 25,0 մլն դրամ (որն ավելի է 2021 թվականի հաստատված չափաքանակից 5,0 մլն դրամով կամ 2 տոկոսային կետով) և «Օտարերկրյա պետություններում և միջազգային կազմակերպություններում հավատարմագրված ՀՀ դիվանագիտական ծառայության մարմինների գործունեության իրականացում» միջոցառմամբ՝ 5,0 մլն դրամ (նախորդ տարվա համեմատությամբ մնացել է անփոփոխ)։ Դիտարկման արդյունքում չափաքանակները չեն փոխվել:
· ՀՀ արտաքին գործերի նախարարության պետական արարողակարգի ծառայության կողմից առաջարկվող «Կառավարության արտաքին քաղաքականության մշակում և իրագործման ապահովում» միջոցառմամբ, «Արտասահմանյան գործուղումների գծով ծախսեր» հոդվածով տարեկան չափաքանակը՝  ընդամենը 5,0 մլն դրամ (նախորդ տարվա համեմատությամբ մնացել է անփոփոխ)։ Դիտարկման արդյունքում չափաքանակները չեն փոխվել:
· ՀՀ շրջակա միջավայրի նախարարության կողմից առաջարկվող «Շրջակա միջավայրի ոլորտում քաղաքականության մշակում, ծրագրերի համակարգում և մոնիտորինգ» միջոցառմամբ «Համակարգչային ծառայություններ» հոդվածով տարեկան չափաքանակը՝ ընդամենը 0,4 մլն դրամ, 2021 թվականի հետ համեմատությամբ նվազել է 0․1 մլն դրամով ընդ որում՝ համադրելի տեսակարար կշիռը աճել է 0,5 տոկոսային կետով՝ ՀՀ 2022 թվականի պետական բյուջեով նույն հոդվածով պակաս հատկացման հետ կապված: Դիտարկման արդյունքում չափաքանակները նվազել են:
·    ՀՀ պետական եկամուտների կոմիտեի կողմից առաջարկվող «Հարկային և մաքսային ծառայություններ» միջոցառմամբ «Տեղեկատվական ծառայություններ» հոդվածով տարեկան չափաքանակը՝ ընդամենը 1,0 մլն դրամ, 2021 թվականի հետ համեմատությամբ մնացել է անփոփոխ, ընդ որում՝ համադրելի տեսակարար կշիռը տարեկան ընդհանուր նախատեսված հատկացումներում նվազել է 1,0 տոկոսային կետով։ Դիտարկման արդյունքում չափաքանակները չեն փոխվել:
·      2022 թվականի համար «Արտասահմանյան պատվիրակությունների ընդունելությունների և պաշտոնական գործուղումների կազմակերպում» ծրագրի «Արտասահմանյան պաշտոնական գործուղումներ» միջոցառմամբ՝ թվով 10 պետական մարմինների կողմից ներկայացված է 44,5 մլն դրամի տարեկան չափաքանակ, որը 2021 թվականի հաստատվածի համեմատությամբ նվազել է 26,0 մլն դրամով: 
   2․ Կանխիկ ձևով կատարվող ծախսերի տարեկան չափաքանակների մասով՝
·  ՀՀ պետական եկամուտների կոմիտեն առաջարկել է սահմանել կանխիկ ձևով կատարվող ծախսերի տարեկան չափաքանակ՝ ընդամենը 130,0 մլն դրամի չափով: 2021 թվականի հետ համեմատությամբ 2022 թվականի համար ներկայացված տարեկան չափաքանակի համադրելի տեսակարար կշիռը տարեկան ընդհանուր նախատեսված հատկացումներում նվազել է 11.3 տոկոսային կետով կամ նվազել է 10,0 մլն դրամով։ Դիտարկման արդյունքում չափաքանակները չեն փոխվել:
       ՀՀ վարչապետի հանձնարարականում ընդգրկված և ներքոնշյալ մարմինների կողմից ՀՀ ֆինանսների նախարարությանը ներկայացված համապատասխան գրություններով տեղեկացվել է, որ ՀՀ հաշվեքննիչ պալատը, ՀՀ տնտեսական մրցակցության պաշտպանության պետական հանձնաժողովը, ՀՀ հանրային ծառայությունները կարգավորող հանձնաժողովը, ՀՀ պետական վերահսկողական ծառայությունը, ՀՀ տարածքային կառավարման և ենթակառուցվածքների նախարարությունը, ՀՀ էկոնոմիկայի նախարարությունը, ՀՀ աշխատանքի և սոցիալական հարցերի նախարարությունը, ՀՀ քննչական կոմիտեն, ՀՀ հակակոռուպցիոն կոմիտեն, ՀՀ միջուկային անվտանգության կարգավորման կոմիտեն, ՀՀ վիճակագրական կոմիտեն և ՀՀ մարզպետարանները բանկային վճարային քարտերով շրջանառվող միջոցների և/կամ կանխիկ ձևով կատարվող ծախսերով չափաքանակների հաստատման պահանջ չունեն, իսկ ՀՀ պաշտպանության նախարարության, ՀՀ ոստիկանության, ՀՀ ազգային անվտանգության ծառայության և ՀՀ պետական պահպանության մասով առաջարկված տարեկան չափաքանակներն արդեն իսկ հաստատվել են ՀՀ կառավարության կողմից։
3. Տվյալ  բնագավառում իրականացվող քաղաքականությունը
  Տվյալ բնագավառում ներկայումս տարվում է անկանխիկ շրջանառության ավելացման, կանխիկի շրջանառության կրճատման կամ դրանք բանկային վճարային քարտերով շրջանառելու քաղաքականություն:
4. Կարգավորման նպատակը և բնույթը
  Կարգավորման նպատակը բյուջետային ծախսերի լիարժեք և արդյունավետ կատարումն է, ինչպես նաև բյուջետային ռեսուրսների խնայողությանն ուղղված քայլերի հետևողական իրականացումը: 
5. Ակնկալվող արդյունքը
  Բյուջետային ծախսերի արդյունավետ կատարման նպատակով` կարգավորման դաշտի ապահովում: 
6. Նախագծի մշակման գործընթացում ներգրավված ինստիտուտները և անձիք. 
  Նախագիծը մշակվել է ՀՀ Ազգային ժողովի աշխատակազմի, ՀՀ  վարչապետի աշխատակազմի, ՀՀ նախագահի աշխատակազմի,	ՀՀ սահմանադրական դատարանի, Մարդու իրավունքների պաշտպանի աշխատակազմի, ՀՀ դատական դեպարտամենտի, ՀՀ կենտրոնական ընտրական հանձնաժողովի, Հեռուստատեսության և ռադիոյի հանձնաժողովի, Կոռուպցիայի կանխարգելման հանձնաժողովի, ՀՀ առողջապահության նախարարության, ՀՀ արդարադատության նախարարության, ՀՀ արտաքին գործերի նախարարության, ՀՀ շրջակա միջավայրի նախարարության, ՀՀ կրթության, գիտության, մշակույթի և սպորտի նախարարության, ՀՀ բարձր տեխնոլոգիական արդյունաբերության նախարարության, ՀՀ արտակարգ իրավիճակների նախարարության, ՀՀ արտաքին գործերի նախարարության պետական արարողակարգի ծառայության, ՀՀ պետական եկամուտների կոմիտեի, ՀՀ քաղաքաշինության կոմիտեի, ՀՀ կադաստրի կոմիտեի և ՀՀ ֆինանսների նախարարության կողմից: 
7.  Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
   Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:
8. [bookmark: _GoBack]Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
   Այլ իրավական ակտերում փոփոխությունների և/կամ լրացումների անհրաժեշտություն չի առաջանում:
9. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
   Որոշման նախագիծը առնչվում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 6.10/ ռազմավարական փաստաթղթի դրույթների հետ։
